
1

LA RIBOT
VERTIXE SONORA
MIRAR O SON
ALEJANDRA POMBO E BERIO MOLINA
CHRISTIAN GARCÍA BELLO
MARÍA ROJA
MARTA FERNÁNDEZ CALVO
JUAN LÓPEZ + BANDA MUNICIPAL DE MÚSICA
MENINA ARROUTADA
OLALLA COCIÑA
PAULA QUINTAS/TRASPEDIANTE
CABELLO/CARCELLER
PABLO FIDALGO
MANUEL EIRÍS + LAR LEGIDO
ORQUESTRA GALEGA DE LIBERACIÓN Festival de artes  

performativas
[UN PROXECTO DE COOPERATIVA PERFORMA]

SANTIAGO DE
COMPOSTELA 
10–18 SETEMBRO

plataforma.gal

COA COLABORACIÓN DE:
AUDITORIO DE GALICIA, FUNDACIÓN DIDAC, DEPUTACIÓN DA CORUÑA, 
UNIVERSIDADE DE SANTIAGO DE COMPOSTELA, MUSEO DAS PEREGRINACIÓNS  
E DE SANTIAGO, FUNDACIÓN EUGENIO GRANELL, NH COLLECTION.



2

PLATAFORMA 
Festival de artes performativas 
Plataforma é un proxecto que quere tender pontes entre 
as artes visuais e as artes vivas, as artes escénicas, 
a literatura, a arquitectura e o deseño, convidando a 
reflexionar sobre o espazo público e integrando servizos 
e institucións da cidade para actuar como motor para o 
desenvolvemento e a cohesión social.

Plataforma é un festival de cidade, transversal, 
comprometido co urbanismo e a riqueza patrimonial 
material e inmaterial de Compostela, coa súa diversidade, 
coa igualdade, coa ecoloxía, coa tradición e coa 
innovación cultural, convencidos de que é dende a 
creatividade dende onde podemos construír un futuro 
máis amable e responsable.

Plataforma é un festival ideal para este momento de 
reestructuración cultural, pola súa transversalidade e a 
descentralización das súas localizacións, pola súa escala, 
pola súa programación pensada para espazos singulares, 
pola posibilidade de seguir con facilidade os debidos 
protocolos de sustentabilidade e de seguranza para a 
saúde nas súas accións e propostas.

O PORQUÉ DO FESTIVAL PLATAFORMA?

A proposta de Plataforma é a dun festival que traballa a pé 
de rúa, buscando a implicación dos públicos habituais 
dos espazos das artes visuais pero tamén dos viandantes, 
sempre atendendo ás distancias e rigor nas recomendacións 
sanitarias, dos públicos potenciais e dos turistas e visitantes de 
Compostela, que precisan de enganches como este para entrar a 
participar dun xeito activo da intensa vida cultural da cidade.

Inserir as artes nos contextos fai que os lugares cobren 
outras connotacións, axuda á creación de novas paisaxes 
e convirte o feito artístico en algo relacionado coa 
cidadanía, á marxe de mercadotecnias para centrarse noutros 
modos que teñen ao público e mesmo aos participantes como 
centro da produción artística.

Tamén é importante a posibilidade da arte de acción de 
deslocalizarse, cobrando protagonismo en espazos da cidade 
habitualmente non vinculados á práctica artística o que promove 
o achegamento e a formación dos novos públicos ao mundo 
da creación visual. Ao mesmo tempo, a combinación de uso 
destes espazos con outros máis institucionais como o Auditorio 
de Galicia, o Teatro Principal, a Fundación Eugenio Granell, 
Fundación DIDAC ou o CGAC, fai que falemos dun festival cunha 2

capacidade real de convocatoria de públicos cun movemento da 
rúa ao interior e viceversa, creando fluxos de participantes nas 
diversas actividades propostas.

Por último, dende Performa pensamos que o xeito de potenciar o 
interese dos visitantes na programación cultural de Compostela 
é ofertar unha programación transversal, que misture a 
presencia de artistas galegos con traballos de gran calidade, con 
outras propostas de carácter máis internacional e de recoñecido 
prestixio para crear así un foco de atención nas nosas creacións 
e tamén no noso bo facer á hora de programar cultura.

POR QUÉ EN COMPOSTELA?

Santiago de Compostela é unha capital cultural. Así o testemuñan 
a capitalidade cultural europea acadada pola cidade no ano 
2000 e a existencia dunha programación que nutre a escena 
compostelá de interesantes propostas ao longo de todo o ano. 

Isto é así non soamente pola programación proposta polas 
institucións, espazos privados e axentes, senón porque poucas 
cidades europeas teñen un público que demande tanta 
cultura, que a consuma e que a entenda. Un público que 
se formou ao longo do tempo grazas á fortaleza de festivais 
que gozaron de éxito de audiencia, crítica e visibilidade; algúns 
desaparecidos e outros que continúan ao longo do tempo. 
Estatisticamente os datos non deixan lugar a dúbidas: o PIB do 
sector cultural de Santiago de Compostela é do 5,2% mentres 
en Galicia é do 2%.

Dende Performa S. Coop. Galega sabemos que Compostela 
precisa un tipo de programación cultural en rede e 
traballar a complicidade do maior número de axentes 
culturais, institucións e espazos posibles. 

Parécenos que a maneira máis axeitada de darlle forma a esa 
ecuación é coa creación dun festival ou proxecto que ao mesmo 
tempo sexa unha Plataforma capaz de restaurar a historia da 
cidade dende o presente, programando dun modo capaz de 
inserirse no maior número de áreas posibles, potenciando 
localizacións públicas e privadas, coa capacidade de 
revelar a riqueza patrimonial de Compostela e a vida dos seus 
parques e promocionando a cultura local.

UN FESTIVAL SUSTENTABLE E SEGURO

Plataforma é un festival responsable, seguro, comprometido coa 
igualdade, coa diversidade cultural e coa sustentabilidade. 

Plataforma é un evento sustentable realizado por Performa S. 
Coop. Galega, cunha representación feminina de máis do 
50%, cunha presenza galega superior ao 90% e cun firme 
compromiso coa paisaxe e a infraestrutura urbana.  

En Plataforma todos os desprazamentos poden facerse a 
pé en pouco tempo. Esa condición resulta ideal para estes 
momentos, apostando ante todo pola seguridade ao tempo 
que por xerar contidos, promovendo o diálogo e conseguindo a 
activación do máximo número de institucións, axentes locais e 
lugares posibles, con moitas accións e exposicións.

Plataforma desenvolverá un plan para minimizar o impacto 
ambiental. Serán implantadas medidas e protocolos de 
protección para traballadores e visitantes, e informarase 
adecuadamente ao público das medidas adoptadas.

As sedes do festival serán accesibles e contarán coa 
información precisa. Serán revisados os protocolos de acceso 
aos edificios. Seguiranse estritamente as recomendacións das 
autoridades sanitarias en relación á limitación de aforos.

No deseño dos percorridos expositivos favorecerase o 
mantemento da distancia social. Prestarase especial 
atención ao mobiliario e as superficies táctiles, onde se adoptarán 
medidas específicas de desinfección. Neste sentido, utilizaremos 
instrumentos e utensilios reciclables ou reutilizables que os 
espectadores poderán levarse consigo.

Limitaranse os aforos de auditorios, salas de conferencias, etc, 
para respectar as medidas de distanciamento social, e ao mesmo 
tempo será potenciado de maneira simultánea o acceso 
virtual a boa parte da programación mediante un canal 
propio proxectado dende as redes sociais e repositorios dixitais.

Contaremos con certificados medioambientais nas nosas 
comunicacións e elementos de difusión e promocionais.

Plataforma entende o deseño e a comunicación como un proceso 
máis do proxecto, non como un engadido. A promoción e a 
comunicación queren ser tamén contido e, nese sentido, deben 
ser exemplo e soporte do seu compromiso coa sustentabilidade 
e a diversidade, actuando dun modo responsable. Á hora de 
proxectar a comunicación deste proxecto convén ter en conta 
que o 75% dos proxectos de comunicación deseñados, ou de 
información dun evento, acaban tirados ao lixo nuns poucos 
meses. Deseñar dun modo cíclico e non lineal, a partir de 
materiais producidos de maneira responsable, é unha 
excelente maneira de comunicar o noso compromiso 
cultural: minimizando o emprego de tinta, desenvolvendo unha 
arquitectura da información dinámica pero sinxela, imprimindo en 
papeis certificados FSC, etc., o que permitiría dar sentido a unha 
cadea de custodia sustentable, que non implica exclusivamente o 
ambiente senón que ten en conta que a sustentabilidade é moito 
máis que iso e é unha conciencia que debe abarcar o social, o 
económico e o cultural. 

Por último, toda a señalética de plataforma irá encamiñada a 
indicar os percorridos nos distintos espazos e ao uso e gozo 
responsable das instalacións ou zonas exteriores, tendo como 
primeiro obxectivo que os posibles contaxios por Covid 19 
sexan igual a 0. Os programas pedagóxicos terán lugar en 
espazos exteriores e respectarán as recomendacións das 
autoridades sanitarias. 

Entre os obxectivos do festival Plataforma están:

•	 Activar o turismo dende a cultura, conseguindo que 
volva o público galego ás actividades culturais de 
Santiago, cultivando un turismo esixente e responsable, 
compatible coa habitabilidade e a seguridade. 

•	 Axudar no posicionamento de Santiago como capital 
cultural.

•	 Desvelar e dar visibilidade ao rico patrimonio 
arquitectónico e urbanístico, dende o máis antigo ao 
contemporáneo, de parques e xardíns, de infraestruturas 
universitarias, etc, para conectar a cidade e os seus principais 
activos dende a acción cultural.  

•	 Crear un proxecto capaz de tender pontes entre as 
artes visuais e vivas, as artes escénicas, a literatura 
a arquitectura e o deseño, invitando a reflexionar sobre o 
espazo público, integrando servizos e institucións para actuar 
como motor.

•	 Fomentar a descentralización como método de 
fortalecemento da identidade cultural e urbanística  
da cidade, proxectando unha sociedade máis participativa  
e responsable. 

•	 Chamar a atención sobre as programacións estables 
actuais de Santiago e sobre os fitos culturais 
históricos de Compostela nas últimas décadas e a 
capacidade da cidade para xerar proxectos culturais, 
creadores e todo un tecido artístico.

A estrutura de Plataforma pivota en relación a varios 
eixes fundamentais:

•	 As propostas de arte de acción que terán lugar en 
espazos naturais e patrimoniais da cidade, dando 
visibilidade ao patrimonio e dando a coñecer novos espazos 
da cidade nos percorridos.

•	 A implicación de distintos espazos institucionais, privados 
e públicos, buscando un efecto de roteiro entre as diversas 
actividades propostas polo festival. O festival aposta 
por sumar forzas entre as institución privadas que 
traballan pola cultura en Compostela e as públicas. 

•	 Ser rigorosos na proposta de medidas de seguridade 
para actividades e festivais traballando directamente coas 
distintas institucións de cara a propoñer novos modelos de 
actuación viables para o goce da cultura nestes tempos de 
crise sanitaria.

•	 A hibridación de disciplinas que orbitan ao redor das 
artes. As propostas de Plataforma son propostas que encaixan 
nos espazos contemporáneos de exhibición de artes visuais 
pero que tamén poden funcionar en salas de concertos, 
auditorios, teatros ou na mesma rúa e os espazos naturais.

•	 A presentación dunha plataforma, un pavillón símbolo 
do festival, que o próximo ano acollerá actividades e 
propostas como actuacións, talleres, sesións musicais 
e todo o que poida acontecer no ámbito do festival, 
e que se converta en espazo de gozo para a cidadanía, 
situándose nun dos espazos verdes máis interesantes de 
Compostela, como é o caso do parque de Belvís. (Este 
primeiro ano por motivos sanitarios non pode ser construído 
pero si será presentado o deseño e a súa conceptualización 
para poder ser construído na segunda edición). 

•	 A proposta de varias exposicións que teñen que ver 
co feito artístico performativo e que terán lugar nas salas 
máis importantes da cidade como as do CGAC, o Auditorio 
de Galicia, Fundación Eugenio Granell e Fundación DIDAC. 

•	 A reunión de propostas do ámbito galego e 
compostelán –axudando á proxección dos nosos 
artistas– coas propostas de artistas doutros contextos, 
tanto nos espazos que acollerán accións e performances 
como nos espazos que acollerán obras visuais relacionadas 
co feito performativo.

•	 Facer participes aos cidadáns, ofertando unha 
programación de calidade e un percorrido polos 
espazos dedicados ás artes visuais que axuden 
a recordar a importancia e o valor das artes tan 
maltratadas nestes últimos anos de crise económica.

Localizacións:

Teatro Principal, CGAC, Auditorio de Galicia, Fundación DIDAC, 
Fundación Eugenio Granell, Museo das Peregrinacións e de 
Santiago, Parque de Belvís, Parque de Bonaval, Parque da 
Alameda, Praza de Praterías, Parque de Bonaval, Igrexa da 
Universidade, Parque de Belvís.

Co apoio de:

NH Collection, NUMAX
 
Media partners:

Experimenta Design, DARDOmagazine



PLATAFORMA
FESTIVAL DE ARTES  
PERFORMATIVAS

Programa de actuacións 

Xoves 10 de setembro
12.00 
Concello de Santiago de Compostela
Rolda de prensa presentación 
Plataforma

18.00 
Auditorio do Museo das 
Peregrinacións
[voces] Deseño Performativo
Presentación do futuro pavillón-
plataforma de Cenlitrosmetrocadrado 
Conversa sobre tipografía 
performativa con María Ramos
Modera: David Barro

19.30 
Museo das Peregrinacións/ 
Praza das Praterías
Accións performativas de Juan  
López coa colaboración da Banda 
Municipal de Música de Santiago  
de Compostela
Director: Casiano Mouriño

Venres 11 de setembro
18.30 
Auditorio CGAC
[voces] Conversa con  
Cabello/Carceller
Modera: Mónica Maneiro

20.00 
Parque de Bonaval
Cabello/Carceller. Rapear Filosofía
Con Menina arroutada, García MC, 
Rendi Nue e DJ Mill
Estrea en Galicia

21.00 
Parque de Bonaval
Paula Quintas. Traspediante, SET
Dirixido por Rut Balbís
Estrea absoluta

Sábado 12 de setembro
12.00 
Fundación DIDAC
Inauguración da exposición Christian 
García Bello.  
Pongo mi pie desnudo en el umbral
Comisario: David Barro

18.00 
Igrexa da Universidade
Alejandra Pombo e Berio Molina. 
Tunicata 

19.30 
Teatro Principal
Orquestra Galega de Liberación
Estrea absoluta
20.45 
[voces] Encontro cos artistas

Domingo 13 de setembro
11.30 
Parque de Belvís
Taller de performance para nenos  
por Adriana Pazos Ottón

13.00 
Parque de Belvís
Sesión vermut
Acción poética e musical  
con Olalla Cociña
Acción poética e musical  
con Menina arroutada

20.00
Teatro Principal
Marta Fernández Calvo.  
Concerto Menú
Con Su Garrido Pombo,  
Paulo Pascual e Faia Díaz
Estrea en Galicia
21.00
[voces] Encontro cos artistas

Martes 15 de setembro
18.30
Terraza CGAC
Pablo Fidalgo. Qualcosa nascerà  
da noi
Estrea en España
19.30 
[voces] Encontro co artista

Mércores 16 de setembro
18.30 
Terraza CGAC
Pablo Fidalgo, Qualcosa nascerà  
da noi

20.00 
Auditorio de Galicia, 
Sala de exposicións
Inauguración da exposición Mirar 
o son. Notación gráfica na música 
contemporánea
Comisariado: Ignacio Barcia  
e Iñaki Martínez Antelo

21.00 
Auditorio de Galicia, Sala Mozart
Concerto de Vertixe Sonora 

Xoves 17 de setembro
18.30 
Fundación DIDAC
Performance María Roja

20.00 
Fundación Granell
Inauguración da exposición  
Manuel Eirís
Comisariado: Mónica Maneiro

21.00 
Terraza da Fundación Granell
Concerto Lar Legido sobre a obra de 
Manuel Eirís

Venres 18 de setembro
19.00 
Vestíbulo CGAC
La Ribot, Pièce distinguée n°45
Inauguración da exposición La Ribot, 
Manual de uso
Comisariado: Iñaki Martínez Antelo

20.30 
Auditorio CGAC
[voces] Conversa entre La Ribot 
e Juan Loriente
Modera: Iñaki Martínez Antelo

21.15 
Cafetería CGAC
Clausura festival

22.30 
NH Collection
Festa clausura con DJ Mill



O FESTIVAL PLATAFORMA É UN PROXECTO DE PERFORMA S. COOP GALEGA. PRODUCIDO POR:

